Primjer:
Preduzeće AA angažovalo je Revizor „X“ da ispita finansijske izvještaje za 20X3. godinu. Finansijske izvještaje preduzeća AA za 20X2. godinu ispitao je Revizor „Z“ čiji revizorski izvještaj od 31.03.20X3. izražava mišlјenje s rezervom. Izvještaj revizora „Z“ nije prikazan uz komparativne finansijske izvještaje za 20X2-20X3. 
Radna dokumentacija revizora „X“ sadrži slјedeće informacije koje nisu navedene u bilјeškama uz finansijske izvještaje za 20X3.
1. Jedan direktor koji je imenovan u 20X3., prethodno je bio saradnik u revizorskom društvu revizora „Z“. Društvo revizora „Z“ u 20X1. i 20X0. pružalo je preduzeću AA savjetodavne usluge na području finansija. Za te je usluge AA platio otprilike 1.600 KM za 20X1. i 9.000 KM za 20X0.
1. Preduzeće je određene obaveze za najam odbilo prikazati kao finansijski najam. Da je preduzeće u skladu s općeprihvaćenim računovodstvenim načelima objavilo te obaveze kao finansijski najam, na 31.12.20X3. imovina bi bila iskazana u iznosu većem za 312.000 KM i obaveze u iznosu većem za 387.000 KM, te bi u 20X3. neto dobit bila iskazana u iznosu manjem za 75.000 KM, a zarade po dionici u iznosu manjem za 0,75 KM. Revizor « X » je zaklјučio da se navedeni najam treba prikazati kao finansijski najam.
1. Te je godine AA promijenio metodu vrednovanja zaliha te je umjesto FIFO metode prihvatio metodu prosječne cijene. To je učinjeno stoga što je uprava mislila da će metoda prosječne cijene jasnije odraziti neto dobit te osigurati tačnije sučelјavanje tekućih prihoda i rashoda.
1. Promjena je imala uticala na smanjenje zaliha na 31.12.20X3. za 65.000 KM, te neto dobiti za 38.000 KM i zarada po dionici za 0,38 KM. u 20X3. Utjecaj te promjene na prethodne godine bio je beznačajan, te promjena nije imala kumulativnog uticaja. Revizor “X” odlučno podržava položaj preduzeća. Nakon dovršenja revizije 29.02.20X4. revizor “X”  zaklјučuje da izražavanje negativnog mišlјenja nije opravdano.


Radna verzija revizorovog  izvještaja od 29.02.20X4. 

Upravnom odboru preduzeća AA

Obavili smo reviziju bilansa preduzeća AA od 31.12.20X3., te izvještaja o dobiti, zadržanim dobicima te o novčanom toku za tu godinu. Odgovornost za te finansijske izvještaje snosi uprava. Naša odgovornost svodi se na izražavanje mišlјenja o tim finansijskim izvještajima na temelјu naše revizije.  

Reviziju finansijskih izvještaja preduzeća AA za 20X2. obavili su drugi revizori, čiji izvještaj od 31. 3.20X3. izražava pozitivno revizorsko mišlјenje o tim finansijskim izvještajima. 

Reviziju smo obavili u skladu s općeprihvaćenim revizijskim načelima. Ti standardi zahtijevaju planiranje i obavlјanje revizije tako da ona pruži razumno uvjerenje o tome ima li u finansijskim izvještajima značajnih pogrešaka. 

Revizija je uklјučila ispitivanje, testiranja i prikuplјanje dokaza koji potkreplјuju iznose i objave u finansijskim izvještajima. Revizija je takođe obuhvatila ocjenu primijenjenih računovodstvenih načela te značajnih procjena uprave, kao i vrednovanje sveukupne prezentacije finansijskih izvještaja. Vjerujemo da je provedena revizija pouzdani temelј za izražavanje našeg mišlјenja. 

Preduzeće AA je tokom godine promijenilo metodu vrednovanja zaliha te je umjesto FIFO metode prihvatilo metodu prosječne cijene. To je učinjeno stoga što je uprava mislila da će metoda prosječne jasnije odraziti neto dobit te osigurati tačnije sučelјavanje tekućih prihoda i rashoda. Promjena je imala uticaja na smanjenje zaliha na 31.12.20X3. za 65.000 KM, te neto dobiti za 38.000 KM i zarada po dionici za 0,38 KM u 20X3. Utjecaj te promjene na prethodne godine bio je beznačajan, ta promjena nije imala kumulativnog uticaja. 

Preduzeće je određene obaveze za najam isklјučilo iz imovine i obaveza u priloženom bilansu, koje bi prema našem mišlјenju trebale biti prikazane u skladu s općeprihvaćenim računovodstvenim načelima. Da su te obaveze prikazane kao finansijski najam na 31.12.20X3. imovina bi bila iskazana u iznosu većem za 312.000 KM i obaveze u iznosu većem za 387.000 KM, te bi u 20X3. neto dobit bila iskazana u iznosu manjem za 75.000 KM, a zarade po dionici u iznosu manjem za 0,75 KM. 

Prema našem mišlјenju, osim učinaka neprikazivanja obaveza kao finansijskog najma, i osim neobjavlјivanja promjena u metodi vrednovanja kako je objašnjeno u prethodnom odjelјku, finansijski izvještaji prikazuju realno i objektivno finansijski položaj preduzeća AA na 31.12.20X3., te njegove rezultate poslovanja i novčani tok za tu godinu te su u skladu s općeprihvaćenim računovodstvenim načelima. 

„X“, ovlašteni revizor

